
Na osnovu člana 9. stav (2) Pravilnika o načinu

odobravanja objekata koji se bave uzgojem živih životinja,
proizvodnjom, preradom, obradom i skladištenjem proizvoda
životinjskog porijekla za izvoz na tržište Evropske unije
("Službeni glasnik BiH", broj 102/12) i Priloga II. tačka 1.5.
Protokola o uspostavljanju komandnog lanca kojim se 
zadovoljavaju uslovi za izvoz mlijeka i proizvoda od mlijeka 
porijeklom iz Bosne i Hercegovine u Evropsku uniju u skladu s 
članom 4. Uredbe 605/2010 potpisanog 17. jula 2013. godine,
direktor Ureda za veterinarstvo Bosne i Hercegovine donosi 

ODLUKU 
O USVAJANJU PLANA SLUŽBENOG UZORKOVANJA
U MLJEKARAMA ODOBRENIM I KANDIDIRANIM ZA 

IZVOZ U EVROPSKU UNIJU ZA 2013. GODINU I 
PLANA SLUŽBENIH KONTROLAMLIJEKA I

PROIZVODA OD MLIJEKA ZA IZVOZ U EVROPSKU 
UNIJU ZA 2013. GODINU 

Član 1. 
(Predmet) 

Ovom Odlukom usvaja se Plan službenog uzorkovanja u
mljekarama odobrenim i kandidiranim za izvoz u Evropsku 
uniju za 2013. godinu i Plan službenih kontrola mlijeka i
proizvoda od mlijeka za izvoz u Evropsku uniju za 2013. 
godinu, koje će provoditi veterinarski inspektori u skladu sa
zahtjevima za izvoz na tržište Evropske unije. 

Član 2. 
(Plan službenih kontrola) 

Službena kontrola mlijeka i proizvoda od mlijeka u 2013.
godini vršit će se prema Planu službenih kontrola mlijeka i
proizvoda od mlijeka za izvoz u Evropsku uniju za 2013. 
godinu koji je u Prilogu I. ove Odluke. 

Član 3. 
(Plan službenog uzorkovanja) 

Službeno uzorkovanje mlijeka i proizvoda od mlijeka u
2013. godini vršit će se prema Planu službenog uzorkovanja
mlijeka i proizvoda od mlijeka u 2013. godini koji je u Prilogu 
II. ove Odluke. 

Član 4. 
(Troškovi) 

Troškovi službenog uzorkovanja, slanja uzoraka na
analizu u veterinarske laboratorije koje obavlja veterinarski 
inspektor, kao i laboratorijskih pretraga koje se odnose na 
ispunjenost zahtjeva Evropske unije finansirat će se iz budžeta
Ureda za veterinarstvo BiH. 

Član 5. 
(Stupanje na snagu) 

Ova Odluka stupa na snagu danom donošenja i objavljuje
se u "Službenom glasniku BiH". 

Broj 04-4-2-02-2-3240-1/13 
14. novembra 2013. godine 

Sarajevo 
Direktor 

Ljubomir Kalaba, s. r. 

